
GOUVÈNÈ CUOMO ANONSE EKSPERYANS “TASTE NY” PRAL FÈT NAN CHO RESTORAN AK SÈVIS MANJE 

ENTÈNASYONAL NEW YORK LA 

 

 

Gouvènè Andrew M. Cuomo jodi a te anonse Taste NY pral patisipe nan Pwogram Restoran ak Sèvis 

Manje Entènasyonal New York la, youn nan pi gwo pwogram restoran ak sèvis manje nan peyi a, apati 

dimanche 2 mas pou fini madi 4 mas. Evenman komèsyal sèlman sa, kap fèt nan Jacob K. Javits 

Convention Center nan New York City, espoze apeprè 550 vandè ki soti nan lemonn epi gen ladann plis 

pase 75 ki soti nan Eta New York. Reprezantan sektè otèl ak restoran, tankou operatè, tretè, boulanje-

patisye ak chèf kwizinye pral sou plas pou verifye dènye nouvote ki genyen nan manje nan lemonn.  

 

“Eta New York fè kèk nan pi bon manje ak bwason nan lemonn epi pou kounye a yo pral espoze nan 

youn nan pi gwo cho manje nan peyi a,” te deklare Gouvènè Cuomo. “Inisyativ Taste NY la ankouraje 

deplizanpli Nouyòkè ak touris menm jan pou eseye pwodi ki grandi nan eta nou an. Patisipasyon New 

York nan cho sa pral capitalize sou efò sa yo epi ede nou kontinye devlope sektè agrikòl nou an kap 

pwospere nan eta nou an. 

 

Melissa Autilio Fleischut, Prezidan ak Direktè Jeneral Asosyasyon Restoran Eta New York, te deklare, 

“Asosyasyon Restoran NYS fokis sou èd pou restoratè nan mache konpetitif sa. Pwodi lokal se youn nan 

tandans pi alamod nan sektè restoran epi pwogram Taste NY la ki nan Cho a pral founi yon opòtinite pou 

plizyè milye restoratè ka aprann, goute, achte epi manje ak bwason lokal pou biznis yo.” 

 

Ron Mathews, Vis Prezidan Cho Restoran ak Sèvis Manje Entènasyonal, te di konsa, “Mèsi ki soti nan fon 

kèm pou Gouvènè Cuomo ak pwogram Taste NY la pou sipò san fay yo nan kokenn cho komèsyal 

enpòtan sa. Prezans New York isit la voye yon siyal fò pou dirijan nan sektè a nan lemonn antye ki di sa 

se yon Empire State agrikòl tout bon, epi youn ki pou pran oserye. Nou espere fè patenarya ak Taste NY 

sou evenman sa pou plizyè lane kap vini yo.”  

Taste NY nan Cho Restoran an:  

 

Staf pwogram Taste NY la pral nan evenman nan pandan touletwa jou yo pou bay patisipan yo 

enfòmasyon sou Pride of NY Pledge pou restoran New York ak kijan pou anrejistre pou pwogram etiktèt 

Pride of NY la.  

 

Staf Taste NY la pral bay enfòmasyon tou sou kijan pou patisipe nan fiti evenman Taste NY. Depatman 

Agrikilti ak Mache Eta New York pou kounye ap chèche kandida pami founisè manje ak bwason New 

York ak tretè tou ki enterese nan patisipe nan fiti evenman Taste NY tankou evenman espesyal, 

destinasyon touristik, festival ak/oubyen fwa. Pou jwenn yon aplikasyon detaye, tanpri voye yon imel 

bay TasteNY@agriculture.ny.gov.  

 

Pride of NY Marketplace:  

 

Pride of NY, ki se pwogram etikèt eta a sou banyè Taste NY la, pral prezante 33 vandè kap gen logo Pride 

of NY la sou pwodi li yo nan pwòp Mache li chwazi a eki gen de esponso, New York Wine ak Grape 

Foundation. Konpayi sa yo gen ladan yo Beth’s Farm Kitchen (Stuyvesant Falls), Catskill Distilling 

Company (Bethel), Empire Brewing Company (Syracuse), Dr. Frank Vinifera Wine Cellars 

(Hammondsport), Saratoga Spring Water Company (Saratoga Springs), Red Jacket Orchards (Geneva) ak 

The Ravioli Store (Long Island City). Anplis, 45 konpayi manje ak bwason New York pral twouve yo nan 

tout Javits Center a pandan evenman an.  

 

Jim Trezise, Prezidan New York Wine ak Grape Foundation, te di konsa, “Cho Restoran ak Sèvis Manje 

Entènasyonal New York la se pi bon kote pou prezante esperyans Taste NY la. Genyen yon seksyon 

espesyal ki gen plis pase 25 pwodiktè New York endividyèl pou diven, byè atizanal ak alkòl New York ak 

divès manje ki espoze ak anpil fyète pwodi bon kalite yo plante ak fè nan New York. Piblik restoratè ki 

soti nan Vil New York, lòt pati nan Eta New York ak lòt eta se egzateman moun nou vle enterese yo epi 

ankouraje nan Taste NY.” 

 

2014 Farm to City Expo: 

 

2014 Farm to City Expo pral pase nan Cho Restoran an jou ki madi 4 mas la, soti 11è am rive 4:30è pm Se 

New York State Department of Agriculture and Markets, Empire State Development, Cornell University 

College of Agriculture and Life Sciences, and Edible Magazine kap prezante li.  

 

Pral gen yon seri gwo afich nan evenman an, kap fokis sou tout bagay depi nan acha fwidemè ak vyann 

lokal rive nan nouvote ki genyen nan sektè manje a. Epitou nan Expo a, Delege enterimè State 

Agriculture a, Richard Ball, pral mete ak reprezantan yon seri restoran Vil New York pou siyen Pride of 

NY Pledge la. Jan Gouvènè Cuomo te anonse la nan mwa oktòb 2013 kòm yon eleman nan pwogram 

Taste NY la, Pride of NY Pledge sètifye restoran ak chèf planifye pou ogmante kantite pwodi ak 

engredyan ki pouse ak fèt nan Eta New York tankou pwodi ki soti kay pwodiktè manje ak bwason New 

York nan yon to 10% oubyen plis. Pou fè pwomès la, tanpri vizite www.taste.ny.gov.  

Delege enterimè State Agriculture a, Richard A. Ball, te di konsa, “Cho restoran ki fèt chak ane a founi 

yon opòtinite pou restoratè wè nouvo pwodi, depi nan diven rive nan patisri ak vyann ak alkòl. Pwodi 

agrikòl Taste NY pral prezan anfòs nan kokenn evenman sa nan Vil New York epi mwen espere viv li 

mwen menm.”  

 

Prezidan, Direktè Jeneral ak Delege ESD a, Kenneth Adams, te di konsa, “Depi lè li pran fonksyon, 

Gouvènè Cuomo mete anplas yon seri inisyativ pou bay yon boustè nan sektè agrikòl la ak pou devlope 

ekonomi sektè manje a. Keseswa se pou fè pwomosyon pwodi lokal Eta nou yo atravè Taste NY oswa 

pou pi byen konekte pwodiktè rejyon an ak biznis lokal nan Food Expo a, nou pwomèt n ap travay ak 

patenè nou yo pou ogmante demann pou pwodi agrikòl lokal, ogmante aktivite touris ki anrapò ak sektè 

a, epi estimile kreyasyon dyòb atravè Eta New York. 

 

Pou plis enfòmasyon sou Cho Restoran ak Sèvis Manje Entènasyonal la, tanpri vizite 

www.internationalrestaurantny.com. 

